
ИЗВЕШТАЈ ЗА РАБОТАТА НА ЛОКАЛНИОТ ЕКОНОМСКО - СОЦИЈАЛЕН СОВЕТ НА 

ОПШТИНА БИТОЛА ЗА ПЕРИОДОТ МАРТ 2023 – МАРТ 2024
Април, 2024
1.  Одржана трета седница на ЛЕСС Битола
Изготвување на Стратегија за локален економски развој, објавен јавен за работно ангажирање на 16 невработени лица за јавни работи, објавен повик за универзитетска пракса, објавен повик за подобрување на инфраструктурата во домовите на лицата со попреченост, вклучување на лицата со попреченост во спортски и културни настани, како и организација на Саем за кариера и вработување, се дел од проектните активности кои ги започна општината, а беа иницирани и поддржани од страна на членовите на Локалниот економско социјален совет.

Ова беше потенцирано на третата седница на ЛЕСС Битола која се одржа на 28.03.2023, каде претседавачот Гордана Балтовска, информираше дека на овој начин и преку изготвувањето на акцискиот план, ЛЕСС продолжува со континуирана работа, преку која успешно се поврзува функционирањето на општината, Советот, работодавачите и синдикатите со невладиниот сектор, образовниот сектор, стопанската и занаетчиската комора и останатите релевантни институции во општината кои можат да придонесат за подобрување на условите во општината.

На седницата, беше нагласено дека, во месец април, за првпат ќе се организира Саем за кариера и вработување, како една организирана форма, партнерство и вмрежување помеѓу Универзитетот, општината преку ЛЕСС, невладиниот сектор, Центарот за вработување и Стопанската комора. Ваквата организираност, претставува начин на кој младите ќе можат да се информираат за идните перспективи за професионален развој во делот на образованието, но и можностите за вработување.

Од страна на претставникот на Македонското научно друштво и претставниците на граѓанскиот сектор, беше потенцирана добрата соработка на локалната самоуправа со граѓанските организации, а од страна на претставникот на ССМ, исто така беше потенцирано успешното работење на ЛЕСС Битола, како пример на успешност и функционалност на државно ниво.

Во функција на добрата соработка и транспарентноста, изготвениот извештај за работата на ЛЕСС и акцискиот план, беа доставени за разгледување и усвоени од страна на Советот на општина Битола.

2. ЛЕСС Битола дел од настанот „Отворен ден – нови перспективи“ на УКЛО и пријателите
Со обединување на капацитетите и ресурсите на УКЛО, јавните институции, Локалниот економско социјален совет на Општина Битола, бизнис заедницата, Регионалната стопанска комора, граѓанскиот сектор и креативците од градот, на 25.04.2023 во Битола се одржа „Отворен ден“, на кој преку заедничка акција се поттикнува иницијативноста преку обезбедување на можности за квалитетно образование, личен и кариерен раст и развој преку користење на програмите за мобилност, неформално образование, програмите за стартапи, можностите за доквалификација и прекфалификација, како и со користење на програмите на институциите и граѓанскиот сектор.

3.  Изготвена и усвоена Стратегија за локален економски развој

4. Универзитетска летна пракса
Општина Битола во соработка со Универзитетот „Свети Климент Охридски“ го воведе проектот Универзитетска летна пракса, за што од општинскиот буџет беа издвоени 500.000 денари. Летната пракса, успешно ја завршија 30 студенти и тоа не само во Општина Битола, туку и во институциите под надлежност на локалната самоуправа. Иницијативата за проектот , потекна за време на состаноците на Локалниот економско социјален совет, од каде за првпат беше предложена и организација на отворен ден, кој ќе овозможи вмрежување на општината, универзитетот и невладиниот сектор.

5. Реализирани активности на МКЦ Битола во соработка со ЛЕСС Битола во 2023
Во периодот мај – октомври 2023 година во рамките на проектот „Унапредување на социјалниот дијалог во заедницата“ во организација на Младинскиот културен центар – Битола и со поддршка на Меѓународниот центар Олов Палме од Шведска се организираа следните активности во кои ЛЕСС Битола зеде активно учество:

· Средби за размена и вмрежување на ЛЕСС 

1. Прва средба за размена и вмрежување на ЛЕСС во Куманово

На 12.05.2023 во просториите на Општина Куманово се одржа првата средба на ЛЕСС за 2023 година, а домаќини беа општина Куманово и Локалниот економско-социјален совет на општина Куманово.

На средбата зедоа учество претставници на ЛЕСС од Куманово, Битола, Гостивар, Кавадарци, Ресен и Штип. ЛЕСС Куманово е позитивен пример како преку социјален дијалог може да се помогне за решавање на важни прашања на локално ниво: гасификација на индустриските зони, зголемување на платата на работниците во чевларската индустрија, проблемот со увоз на замрзнато месо, хуманитарни акции за социјално загрозени лица итн. Се разговараше за предизвиците на модерното време и беа споделени низа практики за реализирани настани и активности помеѓу сите учесници како и за можностите за соработка и заедничко делување за подобри економски и социјални политики и кохезија.

2. Втора средба за размена и вмрежување на ЛЕСС во Ресен

На 14.9.2023 се реализираше втората средба за размена и вмрежување меѓу Локалните економско-социјални совети (ЛЕСС) предвидена за оваа година. Овој пат, домаќини беа Општина Ресен и Локалниот економско-социјален совет при општина Ресен.

Настанот го поздрави Јован Тозиевски, Градоначалник на Општина Ресен, а зедоа учество претставници од ЛЕСС од Битола, Струга, Гостивар, Кавадарци, Ресен и Демир Хисар и други локални чинители.  

Учесниците од бизнис секторот и стопанската комора ја потенцираа важноста и улогата на ЛЕСС во регионалниот економски развој преку активно вклучување во актуелните процеси на зелена транзиција. Се даде предлог за застапување за поформално учество на ЛЕСС во креирањето на локалните/општински буџети. 

Се споделија успешни примери за заедничко делување на локалната власт, бизнис секторот, факултетите и граѓанскиот сектор – локални партнерства за вработување преку ЛЕСС - Отворен ден „УКЛО и пријателите“ во Битола за стимулирање на младите да останат во родните места преку понуда на квалитетно школување и сигурни работни места, субвенционирање на летна универзитетска пракса итн. 

Позитивни примери се и формирањето на комплетно нов ЛЕСС во општина Демир Хисар на иницијатива на локалниот бизнис сектор, активното вклучување на ЛЕСС во подготовката на стратегиите за локален економски развој на општините Ресен и Битола, подготовка и усвојување на нов акциски план на ЛЕСС во општина Гостивар итн.

3. Обука за јакнење на капацитетите на Локалните економско социјални совети на тема заштита од корупција

Од 17 – 19 октомври 2023 во Охрид се реализираше обука за јакнење на капацитетите на Локалните економско социјални совети на тема заштита од корупција. На обуката зедоа учество претставници од ЛЕСС Битола, Струга, Тетово, Гостивар, Ресен, Кавадарци и Демир Хисар. 

Обуката овозможи учесниците да добијат подлабински информации за состојбата со корупцијата на национално и локално ниво, како и за начините како ЛЕСС може да влијаат за нејзиното намалување, преку поддршка во креирање и следење на политики и мерки за заштита од корупција на локалната власт.

Преку пленарна работа, презентации и дискусија, работа во групи, се опфатија важни теми: фактори и причини за корупција, најранливи сфери на корупцијата, антикорупциска регулатива и политики за борба против корупција, антикорупциски практики на локалните власти, транспарентност на локалната самоуправа итн.
[image: image16.jpg]


 [image: image17.jpg]


 [image: image18.jpg]



6. Одржана јавна дискусија на тема: слободните индустриски зони и нивното значење за економскиот развој на Битола
Во организација на Локалниот економско социјален совет на Општина Битола, а во соработка со Младинскиот културен центар од Битола, се одржа јавна дискусија на тема: „Слободните индустриски зони и нивното значење за економскиот развој на Битола“. На јавната дискусија беа отворени прашањата поврзани со подобрување на инфраструктурните услови во Старата индустриска зона во Битола, како и во Индустриската зона Жабени, на што општината, континуирано работи.

7. Kонференцијата на КСС на тема: ,,Да зборуваме гласно! Да работиме гласно! Заедно за  пристојно, безбедно и здраво работно место!”
ЛЕСС Битола, зеде активно учество и на конференцијата на КСС на тема: ,,Да зборуваме гласно! Да работиме гласно! Заедно за пристојно, безбедно и здраво работно место!” каде беа искажани ставови во однос на превенцијата како важен сегмент во безбедноста и здравјето при работа во насока на градење пристојни работни места. Конференцијата се одржи на ден 04.10.2023 година со почеток во 11,00 часот во х.Милениум, Битола
8. Предлог до општината за внесување на „Зимска приказна“ во Програмата за туризам на Општина Битола
На седницата на Локалниот економско социјален совет, одржана на 21.11.2023 година, беше даден предлог до општината за внесување на „Зимска приказна“ во Програмата за туризам на Општина Битола, дисперзирање на настаните во Старата битолска чаршија и креирање на организирана туристичка понуда низ „Зимска приказна“. Од страна на одговорните лица во општината, предлогот беше прифатен и резултираше со успешна организација на планираните содржини. Ваквиот начин на одржување на манифестацијата „Зимска приказна“, беше награден на вториот БЕАМ Фестивал на најдобри настани во државата.
Наградата им беше врачена на градоначалникот Тони Коњановски и секретарот Борче Димитровски, кои на свеченоста по повод доделувањето на наградите, изразија голема благодарност до сите вклучени субјекти во организација на оваа десетдневна предновогодишна културно - туристичка атракција, започнувајќи од претставниците на општинската администрација, Локалниот економско социјален совет, Занаетчиската комора и претставниците на Старата битолска чаршија, како и големата поддршка од бизнис секторот. Голема заслуга за успешната организација и реализација на оваа манифестација која се реализираше по трет пат во Битола, имаат и сите учесници на настаните, претставниците на основните и средните училишта, детските градинки, како и музичарите, актерите и другите изведувачи вклучени во програмските активности.

Манифестацијата е единствена затоа што истовремено, културно, заживува повеќе локации, со различен вид културни содржини за сите генерации. Истовремено, го покажува квалитетот на културните случувања и големиот потенцијал на домашаните изведувачи, како и бенефитот за граѓаните, преку соработка помеѓу сите вклучени субјекти во општественото живеење, а бизнис секторот, самоницијативно ја покажува својата општествена одговорност.

Изготвил:
Цветанка Ристевска
Секретар на ЛЕСС Битола 

